
               TRANSKRIPT 

           NDIHMËS SEKRETARI I SHTETIT DANIEL FRIED INTERVISTA NË RTV 21 

        28 nëntor, 2008 

        E organizuar nga zyra e EUR/PPD –  Uashington 

Emetuar në lajmet e RTV21 – 22:30, 28/11/08;  Ri-emetuar ne lajmet kryesore të datës : 29/11/08 

 

Pyetje:  Mirë mbrëma zot.Fried. Këtu në Prishtinë ekziston një lloj konfuzioni. Askush nuk e ka të 

çartë se çfarë ndodhi ditën e Mërkure në mbledhjen e Këshillit të Sigurimit të KB-ve. A mundeni të na 

sqaroni për popullatën e Kosovës se çfarë ndodhi në të vërtet ditën e Mërkure? 

N/S. i Shtetit FRIED: Ajo çfarë ndodhi të Mërkurën në mbledhjen e Këshillit të Sigurimit është se 

Sekretari i Përgjithshëm e dha raportin i cili i hapi rrugën vendosjes së EULEX-it në tëre Kosovën.  

Kosova është shtet i pandarë, dhe ky vendim, do të thotë se EULEXI-i do të shtrihet në tërë vendin si 

përkrahje për qeverinë e juaj dhe sundimin e ligjit në Kosovë. Mandati i EULEX-it do të jetë mandati i 

tij origjinal, dhe do ti koordinon veprimet e veta me qeverinë e juaj. Asgjë nuk do ti imponohet 

Kosovës. Çdo gjë do të bëhet në koordinim më Qeverinë e Kosovës.  Kjo ishte ditë e mirë për 

Kosovën, dhe dëshiroj ta përgëzoj Qeverinë e Kosovës për qëndrimin e vet të paluhatshëm në pozitën 

e vet, dhe , faktikisht, për një arritje të shkëlqyeshme. 

Pyetje:  A do të thotë kjo se plani gjashtë pikësh i Sekretarit të Përgjithshëm nuk është aprovuar në 

Këshillin e Sigurimit—apo është aprovuar?  

N/S. i Shtetit FRIED: Do të thotë se plani gjashtë pikësh nuk mund ti imponohet Kosovës. Gjashtë 

pikat nuk janë aprovuar si mandate i ri i EULEX-it, sepse mandati i EULEX-it mbetet mandati i tij 

origjinal. Dhe tani, çdo marrëveshje e cila do të bëhet, duhet të koordinohet më Qeverinë e Kosovës. 

Prandaj, gjashtë pikat mund të ekzistojnë, por nuk munden ti imponohen Kosovës. Dhe ky është 

rezultat i vendosmërisë së Qeveris të Kosovës që të respektohet sovraniteti i saj.  Dhe, u respektua në 

fund. 

Pyetje:  zot. Fried, Misioni i EULEX-it do të fillon bashkëpunimin, dhe do të fillon të veproj në 

Kosovë, nën Rezolutën 1244, Çfarë do të thotë kjo? 

N/S. i Shtetit FRIED: Kjo do të thotë se ekziston njëfarë lloji i kornizës së përgjithshme e cila buron 

nga 1244, por fakti se Kosova është shtet i pavarur,  dhe të gjithë e dinë këtë fakt. EULEX-i do të 

bashkëpunon me Qeverinë e Kosovës për të fuqizuar sundimin e ligjit në tërë vendin.    1244 është ajo 

që na ka mbetur; por kjo nuk do te thotë se Kosova nuk mund të jetë e pavarur. Kosova është e 

pavarur, e njohur nga Shtetet e Bashkuara, dhe me tepër se 2/3 e shteteve të Bashkimit Evropian, dhe 

shume shtete tjera në mbarë botën. 

Pyetje:   Si e shihni periudhën e gjashtë pikeshit, dhe katër pikat të cilat i kanë propozuar udhëheqësit 

nga Prishtina? 

N/S. i Shtetit FRIED: Katër pikat janë njohur, dhe janë të inkorporuara në raportin e Sekretarit të 

Përgjithshëm. Prandaj, kjo është fitore për diplomacinë Kosovare. Edhe gjashtë pikat janë në Raport, 

por, zbatimi i tyre nuk mund t’iu imponohet udhëheqësve të Qeveris së Kosovës. Nuk mund ti 

imponohen Qeveris së Kosovës. Krejt ajo çfarë mund të ndodhë është se, EULEX-i do të bashkëpunon 

me Qeverinë e Kosovës lidhur me të gjitha marrëveshjet që do të vendosen, tani ky është fillimi i 

vendosjes së EULEX-it. Prandaj, kjo në të vërtet ishte vendim i mirë. Ishte vendim i kompromisit, dhe 

me duhet të them edhe këtë:asnjë shtet, madje as Shtetet e Bashkuara, nuk fitojnë të gjitha që i 

dëshirojnë nga KB-ja. Shumë shpesh ndodh që të mos fitojmë shumë nga KB-ja! Por, kësaj radhe, 

Kosova ka përfituar. Dhe ju keni përfituar, sepse qeveria e juaj ishte e vendosur dhe insistoj  që 

sovraniteti i juaj të respektohet, dhe të dëgjohet zëri i juaj, siç edhe u dëgjua. 

Pyetje: Cilët duhet të jenë hapat e ardhshëm të institucioneve të Kosovës, në mënyrë që të respektohet 

sovraniteti dhe integriteti i Kosovës? 

N/S. i Shtetit FRIED: Hapi i ardhshëm është bashkëpunimi i ngushtë me EULEX-in, dhe verifikimi 

se shtrirja e EULEX-it është dukë u bërë në përputhje me sovranitetin e Kosovës.  Mendoj se EULEX-

i dhe Misioni i BE-s e dinë se çfarë mendon Qeveria e juaj. Këta janë njerëz të mirë. E di se ata kanë 

njohuri se si është gjendja në Kosovë, dhe ata do të bashkëpunojnë me ju. Prandaj, hapi i ardhshëm 

është : Mundësoni vendosjen e EULEX-it, bashkëpunoni me EULEX-in, dhe me Evropën, dhe 

ndërtoni institucionet e juaja si shtet sovran dhe i pavarur. 

Pyetje:  zot. Fried, ju faleminderit qe ishit me ne sonte. 

N/S. i Shtetit FRIED:  Ishte kënaqësi e imja, ju faleminderit. 

 

 

 


